
Słowo tydźenja je z pjera Lubiny Hajdukoweje.

TO JE NA NJEHO MOTANE   

a) 	wón je strašnje njerodny
b) 	to je typiske za njeho
c) 	to bych jemu přała

Prawa je wotmołwa b. 

Jeli je něšto na někoho motane, je to typiske za njeho. Prajimy to jako komentar wo někim druhim. Wězo 
móžemy tež rjec: To je na nju, na nich motane.

Takle móžeš to tež prajić
typiske, charakteristiske, markantne
To hlada jemu ze wšěch kneflacych dźěrkow.

Přikłady z rěčneho korpusa:  
To bě zaso jónu na nju motane. Luiza a jeje „kofej-filter-look“, štož tak wjele rěkaše, zo nošeše najradšo 
dołhe ležerne suknje ze swětłeho rubjaneho płatu. (Měrka Mětowa, Škleńčane dny. Budyšin 2002)
Hižo cyły adwent njeběchu Leńka, Stani a Katka Ambroša widźeli. Stajnje bě popołdnju w jeho domje 
wšitko ćma a zezamkane było. To njebě scyła na Ambroša motane! (Płomjo. Serbski časopis za dźěći, 
lětnik 2008)


